
Annotation 
This article discusses the process of creating a conceptual data model, its purpose, and its 
importance in database design. A conceptual model visually represents the structure of data, 
identifies relationships between entities, and helps build an efficient and well-organized 
database. The concepts of entities, attributes, and relationships are explained, along with the 
main stages of developing a conceptual model. This approach ensures clarity, systematic 
organization, and improved data management efficiency.  
Keywords: Conceptual model, entity, attribute, relationship, database, ER diagram, design. 
Annotatsiya 
Ushbu maqolada berilganlarni kontseptual modelining yaratilish jarayoni, uning maqsadi va 
ahamiyati yoritiladi. Kontseptual model ma’lumotlar tuzilmasini vizual koʻrinishda aks ettirish, 
obyektlar orasidagi bogʻlanishlarni aniqlash va ma’lumotlar bazasini samarali loyihalash uchun 
muhim vosita hisoblanadi. Maqolada entitetlar, atributlar va bogʻlanishlar (aloqalar) 
tushunchalari izohlanib, kontseptual model yaratish bosqichlari haqida ma’lumot beriladi. 
Ushbu yondashuv ma’lumotlar bilan ishlashda aniqlik, tizimlilik va samaradorlikni ta’minlaydi. 
Kalit soʻzlar: Kontseptual model, entitet, atribut, bogʻlanish, ma’lumotlar bazasi, ER-
diagramma, loyihalash. 
Kirish 
Axborot tizimlarida ma’lumotlarni toʻgʻri tashkil etish va ular oʻrtasidagi bogʻlanishlarni aniqlash 
zamonaviy texnologiyalarning muhim talabi hisoblanadi. Ma’lumotlar bazasini yaratilishida 
kontseptual model alohida oʻrin tutadi, chunki u tizimdagi obyektlar, ularning xususiyatlari va 
oʻzaro aloqalarini aniq koʻrinishda tasvirlab beradi. Kontseptual model yordamida loyihachi 
ma’lumotlar tuzilmasini oldindan rejalashtiradi, ortiqcha takrorlanishlardan qochadi va 
ma’lumotlarni optimallashtirish imkoniyatiga ega boʻladi. Mazkur mavzu doirasida kontseptual 
modelning asosiy elementlari — entitetlar, atributlar va bogʻlanishlar — hamda modelni 
yaratish bosqichlari yoritiladi. Kontseptual yondashuv ma’lumotlar bazasining mukammal, 
ishonchli va samarali ishlashiga asos yaratadi. 
Berilganlarni kontseptual modelining yaratish zamonaviy axborot tizimlarini loyihalashning eng 
muhim bosqichlaridan biridir. Kontseptual model ma’lumotlar tuzilmasini umumlashtirilgan 
koʻrinishda tasvirlaydi va unda tizimda mavjud obyektlar, ularning xususiyatlari hamda oʻzaro 
bogʻlanishlar aniq koʻrsatiladi. Ushbu model ma’lumotlarni chuqur tahlil qilish, ularning oʻzaro 
munosabatlarini aniqlash va ma’lumotlar bazasini mukammal tarzda tuzish uchun mustahkam 
asos boʻlib xizmat qiladi. Kontseptual model odatda ER-diagramma koʻrinishida tasvirlanadi va 
unda entitetlar, atributlar va bogʻlanishlar kabi asosiy elementlar ajratib koʻrsatiladi. Entitetlar 
tizimdagi real obyektlarni ifodalasa, atributlar ularning xususiyatlarini belgilaydi. Bogʻlanishlar 
esa obyektlar oʻrtasidagi oʻzaro aloqalarni ifodalaydi.  

1. Birga- bir bogʻlanish (1:1): 
Har bir vaqt momentida A mohiyatning har bir vakiliga (nushasiga) B mohiyatning vakili 1 yoki 
0 bilan mos keladi. 
 1 1 
  
 
 
   

2. Birga koʻp bogʻlanish (1:M): A mohiyatning bitta vakiliga 0,1 yoki B mohiyatning bir 
necha vakili mos keladi.  

 1 M 
  
 
 
 
 
 

3. Koʻpga-bir bogʻlanish (M:1):  
 M 1 
 
 
 
 

4. Koʻpga ko’p bogʻlanish (M:N): 
 
 
 
 
 M N 
 
Har bir entitet ma’lum atributlarga ega boʻlib, ular oddiy, murakkab, koʻp qiymatli yoki kalit 
atributlar sifatida tasniflanadi. Kontseptual modelni yaratish bir necha bosqichlardan iborat 
boʻlib, avvalo talablar tahlili amalga oshiriladi, soʻngra entitetlar va atributlar aniqlanadi, ularning 
oʻzaro bogʻlanishlari belgilanadi va yakunda model vizual koʻrinishga keltiriladi. Ushbu jarayon 
nafaqat ma’lumotlar bazasini toʻgʻri tashkil etishga yordam beradi, balki tizimni samarali 
boshqarish, ortiqcha takrorlanishlarni kamaytirish va xatoliklarni oldindan aniqlash imkonini 
ham beradi. Kontseptual modelning amaliy qoʻllanilishi juda keng boʻlib, ta’lim tizimlaridan tortib 
tijorat, tibbiyot, bank va logistika sohalarigacha boʻlgan koʻplab jarayonlarda ma’lumotlarni 
tartibli va tizimli boshqarishni ta’minlaydi. Shu sababli kontseptual modellashtirish har qanday 
axborot tizimini loyihalashda muhim metodologiya hisoblanadi. 
Xulosa 
Berilganlarni kontseptual modelining yaratish bugungi raqamli davrda axborot tizimlarini 
samarali loyihalashning asosiy tamoyillaridan biri hisoblanadi. Kontseptual model 
ma’lumotlarning tuzilishini umumiy, aniq va tizimli shaklda ifodalab beradi, bunda tizimdagi 
obyektlar, ularning xususiyatlari hamda oʻzaro bogʻlanishlar izchil tarzda koʻrsatiladi. Ushbu 
model loyihalash jarayonida muhim oʻrin tutadi, chunki u kelgusidagi barcha mantiqiy va fizik 
modellinga katta ta’sir koʻrsatadi. Kontseptual model yordamida tizimning murakkab 
elementlari osonlashtiriladi, foydalanuvchi talablarini toʻgʻri tushunish uchun aniq asos 
yaratiladi va ma’lumotlarni qayta ishlash jarayonida yuzaga kelishi mumkin boʻlgan xatolar 
oldindan bartaraf etiladi. 

Shuningdek, kontseptual model ma’lumotlarni optimallashtirish, ularni strukturaviy jihatdan 
toʻgʻri tashkil etish hamda tizimning uzoq muddatli samaradorligini ta’minlashga xizmat qiladi. 
ER-diagrammalar orqali entitetlar va ularning bogʻlanishlarini vizual koʻrinishda tasvirlash 
tizimni yanada tushunarli qiladi, bunda ortiqcha ma’lumotlar aniqlanadi va ma’lumotlarni qayta 
koʻrib chiqish imkoniyati paydo boʻladi. Ma’lumotlar bazasini yaratishda kontseptual 
modellashtirishning toʻgʻri amalga oshirilishi tizimning barqarorligi, kengaytiriluvchanligi va 
xavfsizligini oshiradi. 

